
Efni: Umsögn Félags fornleifafræðinga um Drög að reglugerð um minjasvæði og 

minjaráð.  

 

Félag fornleifafræðinga hefur farið yfir drög að reglugerð um minjasvæði og minjaráð sem birtust á 

samráðsgátt stjórnvalda þann 22. nóvember 2021. Félagið fagnar því að verið sé að festa í sessi 

reglur um minjasvæði og minjaráð.  

1. gr. 

Félag fornleifafræðinga bendir á að nafngiftin „Minjasvæði Höfuðborgasvæðis“ gæti valdið ruglingi. 

Í daglegu tali telst höfuðborgasvæðið vera Reykjavíkurborg ásamt Seltjarnarnesi, Kópavogi, 

Hafnarfirði, Garðabæ, og Mosfellsbæ. Í reglugerðinni tilheyra hins vegar Garðabær og Hafnarfjörður 

minjasvæði Reykjaness og innan minjasvæðis Höfuðborgasvæðisins er Kjósarhreppur. Félagið gerir 

ekki athugasemd við hvaða sveitarfélög tilheyra hverju minjasvæði fyrir sig en það leggur hins vegar 

til meira lýsandi heiti á „minjasvæði Höfuðborgasvæðis“. Félagið stingur upp á heitinu „Minjasvæði 

Reykjavíkur og nágrennis.“ 

Félag fornleifafræðinga vill enn fremur benda á að innan minjasvæðis Vestfjarða vantar Árneshrepp. 

Þá er rétt að geta þess að Minjasvæði Vestfjarða hefur ekki verið með minjavörð síðan 2018. Það er 

algjörlega óviðunandi staða fyrir menningu Íslands og skipulagsmál á Vestfjörðum að íslenska ríkið 

hafi ekki veitt fjármagn til þess að manna allar stöður minjavarða á landinu. Félagið hvetur ríkið 

eindregið til þess að Minjastofnun Íslands fái fjármagn til þess að manna stöðu minjavarðar á 

Vestfjörðum. 

Félag fornleifafræðinga gerir ekki aðrar athugasemdir við þessi drög að reglugerð. Fulltrúi félagsins 

er tilbúinn til viðræðna til þess að skýra nánar athugasemdir félagsins ef þurfa þykir. 

